
Dª.  OLGA  ALONSO  SUÁREZ,  CONCELLEIRA-SECRETARIA  DA  XUNTA  DE
GOBERNO LOCAL DO CONCELLO DE VIGO

C E R T I F I C O: Que a Xunta de Goberno Local, na sesión  extraordinaria e
urxente do 14 de setembro de 2017,  adoptou o seguinte acordo:

3.- PROPOSTA  DE  ESTIMACIÓN  DO  RECURSO  DE  REPOSICIÓN
INTERPOSTO POR "EVENTOS Y  SERVICIOS  NORTE,  S.L.”, NO EXPEDIENTE
DE CONTRATACIÓN DOS SERVIZOS AUXILIARES PARA O FUNCIONAMENTO
DUN  AULA DE  ESTUDO  NO  EDIFICIO  AUDITORIO-PAZO  DE  CONGRESOS.
EXPTE. 18664/332.
Dáse conta do informe-proposta do 13/09/17, da xefa do servizo de Contratación,
conformado polo concelleiro-delegado de área:

"NORMATIVA DE APLICACIÓN:

• Real Decreto Lexislativo 3/2011,  de 14 de novembro, polo que se aproba o texto
refundido da Lei de Contratos do Sector Público  (TRLCSP).

• Real  Decreto  1098/2001,  de 12  de outubro,  polo  que se  aproba  o  Regulamento
xeneral da Lei de contratos das administracións públicas (RLCAP), no que non se
opoña ó TRLCSP.

• Lei 7/1985, de 2 de abril, reguladora das bases do réxime local (LBRL).
• Lei  39/2015,  de  1  de  outubro,  do  Procedemento  Administrativo  Común  das

Administracións Públicas (LPAC).
• Lei 40/2015, de 1 de outubro, de Réxime Xurídico do Sector Público (LRJSP).
• Real Decreto - Lexislativo 781/1986, de 18 de abril, texto refundido das disposicións

legais vixentes en materia de réxime local (TRRL). 
• Lei 5/1997, de 22 xullo, de  administración local de Galicia (LALGA).
• Real Decreto de 24 de xullo de 1889, texto da edición do Código Civil (CC).
• Prego  de  prescricións  técnicas  particulares  para  a  contratación  mediante

procedemento aberto  dos servizos auxiliares necesarios para o funcionamento dun
aula de estudio sita no edificio auditorio-pazo de congresos (PPT).

• Prego  de  cláusulas  administrativas  particulares  para  a  contratación  mediante
procedemento aberto  dos servizos auxiliares necesarios para o funcionamento dun
aula de estudio sita no edificio auditorio-pazo de congresos (PCAP).

ANTECEDENTES DE FEITO:

Primeiro.- En data 19 de xuño de 2017, a Xunta de Goberno Local, aprobou o expediente
de  contratación  dos  servizos  auxiliares  necesarios  para  o  funcionamento  dun  aula  de
estudio sita no edificio auditorio-pazo de congresos, os pregos de prescricións técnicas e
cláusulas  administrativas  particulares,  aprobou  o  gasto  e  acordou  a  apertura  do
procedemento de contratación.
A licitación foi obxecto de publicación nos seguintes medios:

• No perfil de contratante, en data 23 de xuño de 2017.
• No Boletín Oficinal da Provicia de Pontevedra, en data 29 de xuño de 2017. 
• No Diario Oficial de Galicia,  en data 30 de xuño de 2017. 

Iniciándose o prazo de presentación de ofertas o día 30 de xuño de 2017 e rematando o día
19 de xullo do mesmo ano.

Durante o mesmo presentaron ofertas as seguintes mercantís:

1. ATLAS SERVICIOS EMPRESARIALES SA
2. EULEN CENTRO ESPECIAL DE EMPLEO S A
3. EVENTOS Y SERVICIOS NORTE SL
4. ESC SERVICIOS GENERALES SL
5. PONTE DAS DONAS
6. MANTELNOR OUTSOURCING S.L
7. SERVICIOS SECURITAS S A
8. VALORIZA FACILITIES, S.A.U.
9. INTEGRA MXSI CEE, S.L.
10. SERVICIOS AUXILIARES DE MANTENIMIENTO Y LIMPIEZA, S.L. (SAMYL).
11. ATLANTIC PONTE 2000, S.L.U.

Segundo.-  En data  26 de xullo de 2017  a Mesa de contratación do Concello de Vigo
procedeu á apertura do “sobre A: documentación persoal”, admitiendo a todos los licitadores
presentados.
Na  mesma  sesión  abriuse  o  sobre  B  “Documentación  Técnica”  do  procedemento  de
referencia e solicitouse informe de valoración ao servizo xestor,  Educación. O mesmo, de
data 1 de agosto, foi entregado á mesa na sesión do 2 de agosto, que o acepta.

Terceiro.-  En data 3 de agosto de 2017, a Mesa de contratación procedeu á apertura do
“sobre C: proposición avaliable mediante fórmula” e acordou solicitar informe de valoración
da mesma á xefa do servizo de Educación. Este informe foi emitido en data 3 de agosto de
2017 e no mesmo ponse de manifesto a existencia de varias ofertas  con valores anormais
ou desproporcionados, en concreto as seguintes:

• EULEN CENTRO ESPECIAL DE EMPLEO, S.A.
• EVENTOS Y SERVICIOS NORTE, S.L.
• INTEGRA MXSI CEE, S.L.
• SERVICIOS AUXILIARES DE MANTENIMIENTO Y LIMPIEZA, S.L. (SAMYL)

Cuarto.-  En data 7 de agosto de 2017, a mesa de contratación, á vista do citado informe,
acorda iniciar o procedemento previsto no artigo 152 do TRLCSP coas  citadas empresas
por conter as súas oferta valores anormais ou desproporcionados, concedéndolle un prazo
de tres días para xustificar a viabilidade das mesmas. 
Ao  servizo  de Contratación  foi  remitida  polo  Rexistro  Xeral  unha única  xustificación,  a
presentada por INTEGRA MXSI CEE, S.L., o día 10 de agosto, dándose traslado da mesma
nesa mesma data á xefa do servizo de Educación, que emite informe sobre a mesma o 29
de agosto.

Quinto.-  En   data  31 de  agosto de 2017,   a Mesa de Contratación do Concello de Vigo
formulou proposta á Xunta de Goberno Local de exclusión de todas as ofertas con valores
anormais  ou  desproporcionados,  a  de  INTEGRA  MXSI  CEE,  S.L.,  por  non  resultar
debidamente acreditados os valores anormais na xustificación achegada e o resto por non
presentar xustificación. Así mesmo, na mesma sesión formulouse proposta de clasificación
de licitadores por orde descendente. Ambas propostas foron aprobadas pola  Xunta de
Goberno,  na sesión celebrada o 7 de setembro de 2017.  Este acordo  foi  notificado aos
interesados o día 12 de setembro de 2017.

Sexto.-  En data 13 de setembro de 2017, a empresa  EVENTOS Y SERVICIOS NORTE,
S.L.,  achega  mediante  correo  electrónico  o  xustificante  de  presentación  no  rexistro
electrónico do CONCELLO DE VIGO da xustificación da oferta económica o día 8 de agosto
de 2017.  Comprobouse polo servizo de Contratación que dita documentación foi presentada
con número de documento 170110973 no Rexistro electrónico deste concello o cal a remitiu
nesa data ó servizo de Educación.
 

FUNDAMENTOS DE DEREITO:
-I-

Obxecto do recurso de reposición

É obxecto da presente impugnación o acordo adoptado pola Xunta de Goberno do Concello
de Vigo,  na sesión celebrada o día  7 de setembro  de 2017,  de exclusión da oferta de
EVENTOS Y SERVICIOS NORTE, S.L.,  por non ter presentado xustificación dos valores
anormais ou desproporcionados. 
 

-II-
Examen de la concurrencia de los requisitos exigidos por la ley para la admisión del
recurso

O recurso de reposición é un recurso administrativo ordinario que procede interpoñer contra
os actos administrativos que poñan fin á vía administrativa (artigo 112.1 LPAC). 

É  preciso,  en  primeiro  lugar,  analizar  si  concorren  no  presente  recurso  os  requisitos
obxectivos, subxectivos, formais e temporais para a admisión do mesmo, ou pola contra,
concorre unha causa de inadmisión.

Son causas de inadmisión dos recursos administrativos (artigo 116 LPAC):

a) Ser incompetente o órgano administrativo, cando o competente pertencese a outra
Administración Pública. 

b) Carecer de lexitimación o recorrente.
c) Tratarse dun acto non susceptible de recurso.
d) Transcorrer o prazo para a interposición do recurso.
e) Carecer o recurso manifestamente de fundamento.

En canto aos  requisitos obxectivos, son susceptibles de recurso de reposición os actos
que poñan fin á vía administrativa (artigo 123.1 LPAC), sendo tales (artigo 114 LPAC):

a) As resolucións dos recursos de alzada.
b) As resolucións dos procedementos de impugnación a que se refire o artigo 112.2.
c) As  resolucións  dos  órganos  administrativos  que  carezan  de  superior  xerárquico,

salvo que unha Lei estableza o contrario.
d) Os  acordos,  pactos,  convenios  ou  contratos  que  teñan  a  consideración  de

finalizadores do procedemento.
e) A resolución  administrativa  dos  procedementos  de  responsabilidade  patrimonial,

calquera que fose o tipo de relación, pública ou privada, de que derive.

f) A resolución dos procedementos complementarios en materia sancionadora aos que
se refire o artigo 90.4.

g) As demais resolucións de órganos administrativos cando unha disposición legal ou
regulamentaria así o estableza.

Así  mesmo,  o  recurso  deberá  fundamentarse  en  calquera  dos  motivos  de  nulidade  ou
anulabilidade previstos nos artigos 47 e 48 da LPAC (artigo 112.1 LPAC).

Son nulos de pleno dereito os seguintes actos administrativos (artigo 47.1 LPAC): 

a) Os que lesionen os dereitos e liberdades susceptibles de amparo constitucional.
b) Os ditados por órgano manifestamente incompetente por razón da materia ou do

territorio.
c) Os que teñan un contido imposible.
d) Os que sexan constitutivos de infracción penal ou se diten como consecuencia desta.
e) Os  ditados  prescindindo  total  e  absolutamente  do  procedemento  legalmente

establecido ou das normas que conteñen as regras esenciais para a formación da
vontade dos órganos colexiados.

f) Os actos expresos ou presuntos contrarios ao ordenamento xurídico polos que se
adquiren facultades ou dereitos cando se careza dos requisitos esenciais para o seu
adquisición.

g) Calquera outro que se estableza expresamente nunha disposición de rango legal.

Son  anulables  os  actos  da  Administración  que  incorran  en  calquera  infracción  do
ordenamento  xurídico,  incluso  a  desviación  de  poder  (artigo  48.1  LPAC).  Con  dúas
excepcións: 

• O  defecto  de  forma  só  determinará  a  anulabilidade  cando  o  acto  careza  dos
requisitos formais indispensables para alcanzar o seu fin, ou de lugar á indefensión
dos interesados (artigo 48.2 LPAC).

• A realización de actuacións administrativas fora do tempo establecido para elas só
implicará a anulabilidade do acto cando así o impoña a natureza do término ou prazo
(artigo 48.3 LPAC).

No caso que nos ocupa, dado que os acordos do órgano de contratación poñen fin á vía
administrativa por carecer de superior xerárquico, tratase dun acto recorrible en reposición
(artigo 114.c LPAC). 

Non concorre no mesmo ningunha das causas de nulidade previstas no artigo 62 da LRJAP,
en consecuencia, hai que deducir que o recorrente impugna o acordo amparándose  na
suposta  anulabilidade  do  mesmo,  motivada  por  un  defecto  de  forma  do  procedemento
previsto no artigo 152 do TRLCSP para a xustificación das ofertas con valores anormais ou
desprocpocionados.

En canto aos requisitos subxectivos, dado que a lei non estabelece requisitos especiais
para recorrer en reposición, hai que estar as regras xerais en materia de  lexitimación. Así,
poderá recorrer en reposición calquera persoa física ou xurídica cuxos dereitos ou intereses
lexítimos víronse prexudicados ou poidan resultar afectados polos actos obxecto de recurso
(artigo 4.1.a LPAC). En consecuencia, hai que recoñecer lexitimación ao recorrente por ser
titular de dereitos ou intereses lexítimos na súa calidade de contratista.

Respecto aos requisitos formais, a lei determina que o recurso poderá interporse ante o
órgano que ditou o acto que se impugna (artigo 123.1  LPAC), e  esixe que o  escrito de
interposición do recurso exprese as seguintes circunstancias (artigo 115.1 LPAC):

• O nome e apelidos do recorrente, así como a identificación persoal do mesmo.
• O acto que se recorre e a razón da súa impugnación.
• Lugar, data, firma do recorrente, identificación do medio e, no seu caso, do lugar que

se sinale a efectos de notificacións.
• Órgano, centro ou unidade administrativa ao que se dirixe e o seu correspondente

código de identificación.
• As demais particularidades esixidas, no seu caso, polas disposicións específicas.

Circunstancias que concorren no presente caso. 

Respecto os requisitos temporais, a  lei fixa un prazo para a interposición do recurso de
reposición dun mes, se o acto fose expreso, como no caso que nos ocupa (artigo 124.1
LPAC).  Dado  que  os  acordos  recorridos  son  de  data  7  de  setembro  de  2017, e
notificáronselle ao interesado en data 12 de setembro de 2017, a interposición do recurso de
reposición en data 13 de setembro do mesmo ano realizouse en prazo. 

Resta analizar se o recurso carece manifestamente de fundamento. Dado que o escrito de
recurso  está  fundamentado,  con  independencia  de  que  posteriormente  se  realice  unha
análise  dos  motivos  de  impugnación  e  poidan  desestimarse  os  mesmos,  non  procede
inadmitir o recurso por este motivo previsto no artigo 116.e da LPAC.

Tendo  en  conta  que  o  recurso  reúne  os  requisitos  obxectivos,  subxectivos,  formais  e
temporais esixidos pola lei procede a súa admisión e deberá resolverse sobre o fondo dos
mesmos.  

-III-
Tramitación do recurso

Con relación a tramitación do recurso, a lei se limita a estabelecer un eventual trámite de
audiencia, no que os interesados poderán formular alegacións e presentar os documentos e
xustificantes que estimen procedentes. 
Este trámite de audiencia so procederá (artigo 118 LPAC) nos seguintes casos: 

• Cando  haxan  de  terse  en  conta  novos  feitos  ou  documentos  non  recollidos  no
expediente orixinario  (artigo 118.1 LPAC).

• Si houbese outros interesados (artigo 118.2 LPAC). 
Neste  caso  non concorre  ningunha destas  circunstancias,  polo  que non resulta  preciso
evacuar o trámite de audiencia.
Con relación a  resolución do recurso, a lei establece que deberá estimar en todo ou en
parte, ou desestimar as pretensións formuladas no mesmo ou ben declarar a súa inadmisión
(artigo 119.1 LPAC). O órgano que resolva o recurso decidirá cantas cuestións, tanto de
forma como de fondo, expoña o procedemento, sexan ou non alegadas polos interesados.
Neste último caso oiráselles previamente. No entanto, a resolución será congruente coas
peticións  formuladas  polo  recorrente,  sen  que  en  ningún  caso  poida  agravarse  a  súa
situación inicial (artigo 119.3 LPAC).

O prazo máximo para  ditar  e notificar  a resolución do recurso é dun mes (artigo  124.2
LPAC).  Prazo que poderá ampliarse excepcionalmente se concorresen as circunstancias
previstas no artigo 21.5 da LPAC (artigo 23.1 LPAC), que non é o caso. 

-IV-
Motivos de impugnación de la resolución recurrida

Alega o recorrente que non foi valorada a súa xustificación dos presuntos valores anormais
ou desproporcionados da súa oferta.
Comprobase que a xustificación foi presentada durante o prazo concedido ao efecto.
Á vista do exposto, procede estimar as alegacións do recorrente.
En consecuencia, procede estimar o recurso e retrotraer o procedemento ao momento de
valoración das ofertas con valores anormais ou desproporcionados.

-V-
Acordo

O órgano competente para a resolución do recurso de reposición é o órgano que ditou o
acto recorrido, a Xunta de Goberno local.

En  mérito  ó  exposto,  proponse  á  Xunta  de  Goberno  Local  a  adopción  do  seguinte
ACORDO:

"1º.- Admitir o recurso de reposición interposto por D. Sergio Boo Valdés, mediante
correo  electrónico  de  13  de  setembro  de  2017,  no  procedemento  de  licitación
procedemento aberto  dos servizos auxiliares necesarios para o funcionamento dun
aula de estudio sita no edificio auditorio-pazo de congreso (expediente  18664-332).

2º.- Deixar sen efecto o acordo da Xunta de Goberno Local, de data 7 de setembro de
2017,  de  exclusión  de  licitadores  e  de  clasificación  de  licitadores  en  orde
descendente.

3º.- Retrotraer o expediente ao momento de valoración das xustificacións das ofertas
con valores anormais ou desproporcionados ”. 

Acordo:
A Xunta de Goberno Local aproba a proposta contida no precedente informe.

E para que así conste e produza os seus efectos, emito a presente certificación coa
salvedade do artigo 206 do Regulamento de organización, funcionamento e réxime
xurídico das entidades locais, de orde do Excmo. Alcalde, en Vigo a data da sinatura
dixital.

CCA/rs
V. e  Pr.
O ALCALDE,
Abel Caballero Álvarez.

